
सूचना १९.३.२०२०। हालको अवस्थामा निम्न लिखित परिस्थितिमा तिब्र गतिमा परिवर्तन आउन सक्छ।


कोरोनाभाइरस वा कोभिड-१९ महामारीले अहिले थुप्रै सेवासुबिधाहरूमा ठूलो परिवर्तन ल्याइरहेको छ र फिनिश सरकारले भाइरसको फैलावट कम गर्न र जोखिममा समूहमा भएकाहरूलाई संक्रमण हुन नदिन हामीहरुलाई आवश्यक कदम चाल्न निर्देशन दिएको छ। भाइरस फैलिनबाट रोक्न तपाईंले के गर्नुपर्छ अथवा यदि तपाईं कोरोनाभाइरसबाट संक्रमित हुनुहुन्छ भन्ने शंका लागेको छ भने के गर्नु पर्छ भन्ने बारेमा निम्न लिखित महत्त्वपूर्ण कुराहरु याद राख्नु होला। 


कोरोना भाइरस बारे सामान्य जानकारी:

• फिन्निश सरकारले १० जना भन्दा बढी व्यक्तिको साधारण जमघटमा प्रतिबन्ध लगाएको छ र सबैलाई सकेसम्म सामाजिक क्रियाकलापबाट टाढा रहन र घर भित्र बस्न गर्न सल्लाह दिएको छ। बाहिरी गतिविधिहरू निषेध गरिएको छैन। तपाईंमा संक्रमणको लक्षणहरु देखा परेको छैन भने तपाईं किनमेलको लागि पसलहरु, औषधि पसल अथवा रेस्टुरेन्टमा खाना लिन जान सक्नु हुनेछ। सबै मानिसहरुलाई एक अर्का सँग कम्तिमा एक मिटरको दूरीमा रहनको लागि सल्लाह दिइएको छ। सम्भव भए सम्म, सबैलाई घरबाट काम गर्न पनि सल्लाह दिइएको छ।

· कक्षा ४ माथिको विद्यालयहरू प्राय: बन्द गरिएको छ र विद्यालयको  पढाई दूर-शिक्षाको रूपमा व्यवस्था गर्ने प्रयास गरिएको छ। यदि तपाईंको बच्चासँग कम्प्युटर वा अन्य आवश्यक उपकरण छैन भने, तपाईंले विद्यालयसँग सम्पर्क गरेर विद्यालय मार्फत उक्त उपकरणहरुको उपलब्धताबारे जानकारी लिन सक्नु हुनेछ। पाइभाकोतीहरू खुला छन्। विशेष पेशामा संलग्न आमाबुवाका सुबिधाको लागि कक्षा १ देखि ३ मा पढ्ने बच्चाहरुलाई विद्यालयमा नै पढाईने व्यवस्था गरिएको छ। उदाहरणका लागि, स्वास्थ्य सेवामा, पसलहरूमा, तथा सफाई आदि क्षेत्रमा कार्यरत र टाढाबाट काम गर्न सम्भब नभएका आमाबुवाहरुको लागि यो सुबिधा उपलब्ध गराइएको छ। यदि आमाबुवा मध्ये एक जना घरमा बसेर काम गर्न सम्भव भएको अवस्थामा बच्चालाई घरमा नै राख्न विशेष सल्लाह दिइएको छ।

· कोरोना भाइरस विशेष गरी (खोक्दा / हाच्छिउं गर्दा ) एक व्यक्तिको मुखबाट अर्को व्यक्तिको श्लेष्म झिल्लीमा हावा मार्फत सर्दछ। त्यसैले तपाइँले  खोक्दा / हाच्छिउं गर्दा, आफ्नो कुहिनाले अथवा रुमालले आफ्नो मूख छोप्नु अति नै जरुरी हुन्छ। संक्रमणको लक्षण देखा नपरेको व्यक्तिहरुबाट पनि भाइरस सर्न सक्छ।त्यसकारण तपाइँले आफ्नो हात नियमित अन्तरालमा र प्रत्येक पटक बाहिर गएर आए पछि साबुनले २० सेकेन्ड सम्म धुने गर्नु पर्छ। यदि हात धुन सम्भव नभएमा क्यसिदेसी (käsidesi) अथवा सानिटाइजर प्रयोग गर्नु सक्नु हुन्छ। हात नधोइकन आफ्नो अनुहार नछुनु होला।

· भाइरसको संक्रमणले सामान्यतया अस्पतालमा भर्ना हुनु पर्ने गम्भीर लक्षणहरू उत्पन्न  हुँदैन। केहि व्यक्तिहरुमा केवल हल्का रुघाका लक्षणहरू जस्तै जोरो, टाउको वा घाँटी दुखाई, हल्का खोकी वा थकान( अथवा दुवै) देखा पर्न सक्छ। यदि तपाईंमा हल्का रुघाका लक्षणहरू देखा परेको छ भने, तपाईं आफ्नो घरबाट कतै पनि ननिस्किनु होला। यदि तपाईंमा हल्का लक्षणहरु मात्र भए पनि तपाईंले अन्य व्यक्तिलाई गम्भीर रूपमा, अस्पतालको उपचारको जरुरत हुने गरि अथवा ज्यानको समेत खतारा हुने गरि यो रोग सार्न सक्नु हुनेछ। त्यसैले तपाईं अलिकति मात्र बिरामी भएको खण्डमा पनि पूर्ण रूपमा घरमा नै बस्नु होला र तपाईंको चिनजानको कसैलाई औषधि पसल वा खानाको पसलमा गई दिन सहयोग माग्नु होला।  यदि तपाईको नजिकको सम्पर्कमा रहने मान्छेलाई कोरोना भाइरस संक्रमण भएको शंका छ वा तपाई जोखिम समूहमा पर्नु हुन्छ भने छ भने तपाईं पनि कोरांटीनमा बस्नु पर्ने हुन्छ। विदेशीबाट फर्केका सबै व्यक्तिहरु पनि १४ दिनका लागि कोरांटीनमा बस्नु पर्ने छ ।

· जोखिम समुहमा पर्ने व्यक्तिहरूमा भाइरसको गम्भीर लक्षणहरू देखा पर्ने बढी सम्भावना हुन्छ।  ७० बर्ष माथिका व्यक्तिहरु तथा फोक्सो, मुटु, कलेजो वा मिर्गौलाका रोगी वा क्यान्सरका रोगीहरु जोखिम समूहमा पर्दछन्। मोटो शरिर र दैनिक धुम्रपान गर्नाले पनि गम्भिर लक्षणहरूको जोखिम बढाउन सक्छ। जोखिम समूहमा नपरेका केहि व्यक्तिहरूमा पनि गम्भीर लक्षणहरू देखा परेका छन्। अधिकारिक व्यक्तिहरु यो भाइरस गर्भवती आमाबाट भ्रुणमा नसर्ने कुरामा विश्वास गर्दछन्। गर्भवती महिलाहरूमा अरु रोगहरुको दाँजोमा यो भाइरसको बढी गम्भीर लक्षणहरू देखा पर्ने  कुनै ठूलो सम्भावना छैन।

· यदि तपाईंमा संक्रमणको लक्षणहरू देखा परेमा,  तुरून्त अस्पताल अथवा स्वास्थ्य केन्द्रमा नजानु होला र चिकित्सा सल्लाह लिनको लागि फोन पनि नगर्नु होला। यसले वास्तविक रूपमा स्वास्थ्य सेवा कर्मीहरुको जरुरत भएका बिरामीहरुलाई आवश्यक सेवाका स्रोतहरू, उपचार र सल्लाह प्रदान गर्नमा मद्दत  हुन जानेछ । यदि तपाईं हल्का लक्षणको कारण अस्पतालमा जानुहुन्छ भने तपाईंलाई कोरोना संक्रमणको लागि जाँच नगरी घर फर्काइनेछ। यसरी अस्पताल जाँदा तपाइँले अरुलाई संक्रमणको जोखिममा पनि पर्नु हुनेछ।

· यदि तपाईलाई सास फेर्न गम्भीर रूपमा गाह्रो भएमा, आफ्नो स्वास्थको अवस्था बिग्रंदै गएमा र घरमा बसेर निको नहुने अवस्था आएको खण्डमा तपाईं अस्पताल वा स्वास्थ्य केन्द्रमा अवश्य जानु पर्न हुन्छ। यस्तो अवस्थामा, सम्भब भए सम्म अग्रिम फोन गर्नु होला ताकि स्वास्थ्यकर्मीहरूले तपाईंको आगमनको लागि तयारी गर्ने मौका पाउंछन् र आवश्यकता अनुसारको सुरक्षा उपकरणहरू प्रयाग समयमै गर्न सक्छन्।


कोरोनाले रिकु (RIKU) का गतिविधिहरुमा कसरी प्रभाव पार्छ?


· रिकु (RIKU) का  कर्मचारीहरु र अन्य समर्थन कर्मचारीहरुलाई संक्रमणको जोखिम कम गर्नको लागि  ग्राहकहरुसंग प्रत्यक्ष भेटघाट नगर्न निर्देशन दिइएको छ। हामीले ग्राहकहरुसंगको भेटघाट उदाहरणका लागि भिडियो लिंक वा व्हाट्सएप भिडियो-कल मार्फत गर्ने कोशिश गर्नेर्छौं। प्रहरीसंगको सोधपुछ र अदालती सुनवाई हालको अवस्थामा अत्यन्त आवश्यक नादेखिएको खण्डमा पछि सारिने छ।

· यदि रिकु (RIKU) मा प्रत्यक्ष भेटघाट गर्न आवश्यक परेको वा तपाइँको सोधपुछ / अदालती सुनुवाई (ट्रायल) को दिन तोकिएको खण्डमा हामीले अरु भेटघाटमा पालना गरेका नियम/तरिकाहरु कायम राख्नेछौँ:  हामी हात मिलाउंदैनौं वा एक अर्कालाई छुदैनौं। भेटघाटमा सहभागी हुने प्रत्येक व्यक्तिहरू बीच एक मिटरको दूरी राख्ने प्रयास गर्नेछौँ। भेटघाटमा सहभागी हुन आउने र भेटघाट पछि जाने प्रत्येक व्यक्तिहरूलाई  साबुनले  हात धुने निर्देशन दिनेछौं। यदि कुनै पनि सहभागीलाई हल्का रुघाको लक्षण देखा परेको छ भने, सो व्यक्ति भेटघाटमा उपस्थित हुन पाउने छैन। कसैको घर परिवारमा गम्भीर जोखिमको समुहमा रहेका मानिसहरू छन् भने सो व्यक्तिलाई भेटघाटहरूमा उपस्थित नहुनको लागि सल्लाह दिइन्छ। 




फिनिश सरकारले दैनिक अवलोकन प्रदान गर्दै आएको छ र सरकारका निर्देशनहरू द्रुत गतिमा परिवर्तन हुन सक्दछ।

हालको अवस्थाको जानकारीको लागि : tähän lisätään linkki, kun tiedämme, mistä ajankohtaista koronatietoa saa eri kielillä
